
RESOLUCION POLA QUE SE FORMULA A DECLARACION AMBIENTAL ESTRATEXICA DO
PROGRAMA FEDER GALICIA 2021-2027

Promotor: Conselleria de Facenda e Administracidon Publica — Xunta de Galicia

Expediente: 2022AAE2659

O Servizo de Avaliacion Ambiental de Plans e Programas, da Subdireccién Xeral de
Avaliacion Ambiental, formulou a seguinte proposta:

ANTECEDENTES

1 O actual Programa operativo FEDER Galicia 2014-2020 foi aprobado por Decisién da
Comisién Europea C(2015)897 do 12 de febreiro de 2015, tras ser sometido ao
procedemento ordinario de avaliacién ambiental estratéxica.

2 0 18.02.2022 recibiuse na Direccion Xeral de Calidade Ambiental, Sostibilidade e
Cambio Climatico (6rgano ambiental) un escrito da Conselleria de Facenda e
Administraciéon Publica no que solicitaba iniciar o procedemento de avaliacion
ambiental estratéxica ordinaria do “Programa Operativo FEDER de Galicia 2021-
2027". Achegaba un documento inicial estratéxico e un borrador do programa.

3 0 21.02.2022 este 6rgano ambiental iniciou un periodo de consultas previas &
formulacién do documento de alcance do estudo ambiental estratéxico , facendo
publicos no portal web os documentos recibidos e consultando as administracidns
publicas afectadas e as persoas interesadas por un prazo de 30 dias habiles.

4 0 12.04.2022 esta direccion xeral formulou o documento de alcance do estudo
ambiental estratéxico .

5 0 22.04.2022 a Direccién Xeral de Planificacién e Orzamentos anunciou no Diario
Oficial de Galicia a apertura dun periodo de informacién publica da versidn inicial do
Programa Operativo FEDER de Galicia 2021-2027 e do estudo ambiental
estratéxico , por un prazo de corenta e cinco dias. Paralelamente levou a cabo as
consultas as administracions afectadas e as persoas interesadas.

6 0O 28.06.2022 este 6rgano ambiental recibiu o expediente de avaliacién ambiental
estratéxica remitido polo promotor para a formulacién da declaracion ambiental
estratéxica.

CONSIDERACIONS LEGAIS

1 A Lei 21/2013, do 9 de decembro, de avaliacién ambiental, regula o réxime xuridico
do procedemento de avaliacién ambiental estratéxica.

2 O artigo 25.2 da citada Lei 21/2013 sinala que o érgano ambiental formulard a
declaracion ambiental estratéxica. Esta declaracidn ten a natureza de informe
preceptivo e determinante, contera unha exposicién dos feitos que resuma os
principais fitos do procedemento e establecerd as medidas ou condicions finais que
deban incorporarse ao plan que finalmente se aprobe.

3 O Regulamento (UE) 2021/1060 do Parlamento Europeo e do Consello do 24 de xufio
de 2021 establece as disposicions comuns relativas a distintos fondos comunitarios,
entre eles o Fondo Europeo de Desenvolvemento Rexional (FEDER). O Regulamento
(UE) 2021/2058, do 24 de xufio, regula de forma especifica o FEDER e o Fondo de
Cohesion.

A Direccion Xeral de Calidade Ambiental, Sostibilidade e Cambio Climatico ten
atribuidas as funciéns en materia de avaliacién dos efectos de determinados plans e
programas no ambiente, ao abeiro do Decreto 42/2019, do 28 de marzo, polo que se
establece a estrutura orgdnica da Conselleria de Medio Ambiente, Territorio e Vivenda.

CONSIDERACIONS TECNICAS

1. O Programa Operativo FEDER

7

O Fondo Europeo de Desenvolvemento Rexional (FEDER) é un dos principais
instrumentos financeiros da politica de cohesion europea. O seu obxectivo é contribuir a
reducir as diferenzas entre os niveis de desenvolvemento das rexidns europeas e
mellorar o nivel de vida nas rexiéns menos favorecidas. Con cargo a este Fondo
cofinanciase o Programa FEDER Galicia 2021-2027 (en diante programa) que conta cunha
asignacion financeira de 940,2 milléns de euros.

O marco temporal deste Programa abrangue os sete anos correspondentes a
programacion 2021-2027, ampliado coa marxe que establece a regra N+2 para a sua
execucidn, polo que o gasto sera subvencionable desde o 1 de xaneiro de 2021 ata o 31 de
decembro de 2029.

O dmbito de aplicacién comprende toda a Comunidade Auténoma de Galicia, que neste
novo periodo de programacion pasa de ser considerada unha “rexiéon mais desenvolvida”
a unha “rexion en transicion”.

2. Inicio da tramitacion ambiental: borrador e documento inicial estratéxico

No documento inicial estratéxico foron consideradas duas alternativas: a alternativa
cero, que seria non aprobar o programa, e a alternativa 1, que propén manter un
enfoque continuista sobre a base do programa operativo FEDER 2014-2020. Optase por
desenvolver a alternativa 1 co fin de cumprir os obxectivos que a normativa reguladora
dos fondos europeos establece para o periodo 2021-2027 e non perder a asignacion de
fondos FEDER a Galicia.

A proposta formulada no borrador estruturouse en catro dos cinco obxectivos politicos
(OP)? comuns aos fondos europeos3. Estableceu seis prioridades e dezaseis obxectivos
especificos (OE)*, a partir dos que se propuxeron as actuacions a levar a cabo. Pola sua
relevancia ambiental, compre destacar as seguintes actuacions programadas:

1  Clasificacién rexional en funcién da relacién entre o PIB per cépita e a media da UE: rexiéns menos
desenvolvidas (<75% PIB), rexions en transicion (75%- 100% PIB) e rexions mais desenvolvidas (>= 100% PIB).

2  Obxectivos politicos: unha Europa mais competitiva e intelixente (OP 1), unha Europa maéis verde, baixa en
carbono (OP 2), unha Europa mdis conectada (OP 3) e unha Europa mais social e inclusiva (OP4). Non se
considera o OP 5 “unha Europa mds proxima aos seus cidadans”.

3 Art. 5 do Regulamento (UE) 2021/1060.
4 Art. 3 Regulamento FEDER

* OP 2. Unha Europa mais verde:

© Prioridade P.2.A.Transicién verde: con actuaciéns orientadas & mellora da
eficiencia enerxética, promocion de enerxias renovables, infraestruturas
enerxéticas e transporte sustentables. Tamén se inclien inversidns en
medios contraincendios, para mellorar as infraestruturas de abastecemento
e depuracién, de ecoeficiencia dos residuos, restauracion de solos
degradados e rehabilitacion de solos contaminados. Asemade establece
actuaciéns para protexer, conservar 0os espazos protexidos e a fauna
silvestre e para reducir a contaminacién.

o Prioridade P.2.B. Mobilidade urbana: con inversidons en sendas peonis e
ciclistas, construcion de estacions de bus xunto as estacions de ferrocarris
existentes e melloras de accesibilidade e conectividade das paradas de bus
na rede autonoémica de estradas.

* OP 3. Unha Europa madis conectada: na prioridade P.3.A.Mobilidade contempla
actuacions para o desenvolvemento e reforzo da mobilidade sostible, resistente
ao cambio climatico, intelixente e intermodal a escala nacional, rexional e local,
que inclie a mellora do acceso a rede transeuropea de transporte (RTE-T) e a
mobilidade transfronteriza.

* OP 4. Unha Europa mais social e integradora: na prioridade P.4.B Cultura e
turismo establécense, entre outras, actuacidéns para a conservacion do
patrimonio cultural e o fortalecemento do Camifio de Santiago.

Conforme co establecido no Acordo de Asociacidn® estas lifias de actuacién son
complementarias as establecidas a nivel rexional para outros fondos (FSE, FEADER e
FEMPA) e a sta programacion desenvolverase de xeito coordinado a nivel rexional,
establecendo os retos e necesidades existentes e dirixindo os recursos de cada fondo
aos seus ambitos tematicos de intervencion. Asi mesmo, o programa é complementario
ao Plan nacional de recuperacion, transformacion e resilencia.

3. Documento de alcance e estudo ambiental estratéxico

No documento de alcance, emitido por este érgano ambiental e dirixido ao promotor,
determinouse a amplitude, nivel de detalle e grao de especificacién que debia ter o
estudo ambiental estratéxico , ao tempo que se indicaban algunhas consideracions
ambientais a ter en conta na elaboracién do programa.

Como aspectos relevantes a integrar na proposta, este érgano ambiental sinalou no
documento de alcance a necesidade de considerar: a paisaxe como obxectivo ambiental
transversal; a normativa sectorial aplicable no ambito dos espazos naturais protexidos;
as autorizacions requiridas cando se vexan afectados bens do patrimonio cultural; a
contribucién dos espazos naturais na mitigacion do cambio climdtico; a importancia de
que as actuaciéns referidas a enerxias renovables, prevencién de riscos, mellora da
mobilidade, xestidon dos recursos hidricos e ciclo de materiais sexan coherentes coa
normativa e planificacion sectorial da Comunidade Auténoma ou, de ser o caso, do
Estado.

5 Primeira versién formal: https://www.fondoseuropeos.hacienda.gob.es/sitios/dgfc/es-ES/ipr/fcp2020/P2127/
Documents/20220616_ACUERDO_DE_ASOCIACION.pdf

Tendo en conta o documento de alcance, o promotor elaborou o estudo ambiental
estratéxico e a versién inicial do programa. A estrutura e contido do estudo ambiental
estratéxico presentado é conforme co requirido no anexo IV da Lei 21/2013, do 9 de
decembro, de avaliacién ambiental e no documento de alcance emitido por este érgano
ambiental. Contén a data da sua conclusién (xuifio 2022) e esta asinado polo autor de
acordo co previsto no artigo 16 da Lei 21/2013 do 9 de decembro.

4. Version inicial, informacién publica e consultas

0 22.04.2022 a Direccion Xeral de Planificacion e Orzamentos, da Conselleria de Facenda
e Administracion Publica, someteu a version inicial do programa e mais o estudo
ambiental estratéxico a informacion publica por un prazo de corenta e cinco dias.
Realizou tamén as consultas &s administracidons publicas afectadas indicadas no
documento de alcance.

A documentacion presentada para a formulacién da declaracion ambiental estratéxica
inclie un informe de participacion e consultas no que se que describe o proceso
realizado e resimense as conclusions dos informes recibidos, xustificando como foron
considerados e, no seu caso, integrados no programa.

4.1. Resultado do tréamite de informacion publica

A documentacién estivo a disposicién do publico tanto nas oficinas da Subdireccidén
Xeral de Planificacion (da Conselleria de Facenda e Administracion Publica) como no
portal de Internet da Conselleria de Facenda e Administraciéon Publica para que o
publico en xeral puidese examinalos e formular observaciéns ou suxestions.

No proceso de informacion publica realizado non se recibiu non se recibiu ningunha
observacién ao programa.

4.2. Resultado do tramite de consultas

Segundo o indicado no informe de participacién e consultas, o 25.04.2022 consultouse &
Confederacion Hidrografica Mifio-Sil, & Direccion Xeral do Patrimonio Cultural e ao
Instituto de Estudos do Territorio; recibiuse resposta da Confederacion Hidrografica
Mifio-Sil (29.04.2022) e da Direccion Xeral de Patrimonio Cultural (18.05.2022).

Estes dous organismos reiteraron as observacidns feitas na fase de consultas previas &
formulaciéon do documento de alcance, que de forma resumida son as seguintes:

Confederacién Hidrografica Mifio-Sil (CHMS):

En xeral as actuacidns contempladas no programa deberdn ser compatibles coa
planificacién vixente en materia de augas (xestion do risco de inundacion,
abastecemento, saneamento, plans de seca,...).

Respecto aos incentivos as enerxias eléctricas renovables, o desenvolvemento de
determinadas infraestruturas ligadas & producion de enerxia hidroeléctrica (como a
construcién de novas presas, escavacion de galerias ou centrais reversibles) deberd dar
cumprimento ao establecido no artigo 39 do Regulamento da Planificaciéon Hidroloxica
(Real decreto 907/2007, do 6 de xullo), o cal establece condiciéns para as novas modificacions das
masas de auga superficial ou alteracidéns do nivel das masas de auga subterranea.

Direccién Xeral de Patrimonio Cultural (DXPC):

Con base nos artigos 39 e 45 da Lei 5/2016 do patrimonio cultural de Galicia, as
actuaciéns que poidan afectar ao patrimonio cultural de Galicia terdan que ser
autorizadas pola conselleria competente en materia de patrimonio cultural.

5. Proposta final

A proposta final de programa coincide no fundamental coa proposta formulada
inicialmente no borrador xa que os cambios observados non supofien unha modificacién
salientable do programa, sendo estes os seguintes:

- A proposta final concreta a contribuciéon do programa aos obxectivos ambientais
establecidos normativamente para os fondos europeos, sendo dun 47% ao OP2,
dun 65% aos obxectivos ambientais e climaticos e dun 9% ao obxectivos de
biodiversidade, superando os minimos establecidos pola lexislacion®.

- Incorpordronse as consideraciéons feitas na fase de informacién publica e
consultas pola Confederaciéon Hidrografica Mifio-Sil e a Direcciéon Xeral de
Patrimonio Cultural no estudo ambiental estratéxico (punto 7 de Medidas
preventivas y correctoras; pax.154-155) e no programa (apartado 1.Estrategia del
programa; pax.11e 14).

- No programa, o obxectivo especifico OE2.8 - Mobilidade urbana (incluido
inicialmente no obxectivo politico OP2. Unha Europa mais verde) pasou a quedar
integrado no obxectivo politico OP3. Unha Europa mais conectada, como
obxectivo especifico OE3.2 - Desenvolvemento e reforzo dunha mobilidade
sostible, resistente ao cambio climatico, intelixente e intermodal a escala nacional,
rexional e local, que inclue a mellora do acceso & RTE-T e da mobilidade
transfronteiriza. Este cambio non se trasladou ao estudo ambiental estratéxico.

6. Analise da integracion dos aspectos ambientais na proposta final

O procedemento de avaliacién ambiental estratéxica é un proceso iterativo co que se
pretende garantir unha axeitada integraciéon dos aspectos ambientais no contido dos
plans.

O programa FEDER constitie en si mesmo un instrumento con orientacién ambiental,
sendo un dos cometidos deste fondo promover un desenvolvemento sustentable e
afrontar os retos medioambientais e climdticos, en especial a transicién cara unha
economia climaticamente neutra de aqui ao ano 2050. Malia o anterior, algunhas das
futuras actuaciéns financiables poderian afectar ao ambiente e, segundo o caso,
deberdn ser sometidas ao preceptivo procedemento de avaliacién ambiental conforme
ao disposto na lexislacién vixente.

Atendendo as consideracions realizadas no documento de alcance emitido por este
6rgano ambiental e aos resultados do proceso de informaciéon publica e consultas,
analizase a continuacion como quedaron integrados os aspectos ambientais no
programa.

6 30% ao OP2, 30% aos obxectivos ambientais e climaticos e 4% aos obxectivos de biodiversidade.

Patrimonio natural

No estudo ambiental estratéxico establécese, conforme co indicado no documento de
alcance, que as actuaciéns que poidan afectar a espazos naturais protexidos teran en
conta as determinacions que establece o Plan Director da Rede Natura 20007 para o seu
ambito territorial de aplicacién, asi como as contidas nos instrumentos de planificacién
e xestidn que resulten de aplicacion nos demais espazos protexidos declarados ao
abeiro da Lei 5/2019, do patrimonio natural e a biodiversidade de Galicia. Para facer
efectiva esta medida, debera incorporarse ao documento do programa.

Valdrase positivamente que entre os criterios de seleccion de operaciéns financiables se
inclian proxectos que poidan beneficiar a especies do Catalogo de especies ameazadas
e a espazos da Rede Natura e da Rede galega de espazos protexidos, asi como tamén
que nos espazos naturais protexidos unicamente se consideren actuacions de
restauracién e conservacions.

Patrimonio cultural

Atendendo ao indicado no documento de alcance e ads observacidns da Direccion Xeral
de Patrimonio Cultural, tanto o estudo ambiental estratéxico como o programa recollen
a necesidade de que as actuaciéns que podan afectar aos bens culturais ou ao seu
contorno deberdn ser autorizadas pola conselleria competente en materia de
patrimonio cultural (artigos 39 e 45 da Lei 5/2016, do 4 de maio, de patrimonio cultural
de Galicia).

Asemade considéranse acertado que o estudo ambiental estratéxico estableza a
necesidade de solicitar informe & conselleria competente en materia de patrimonio
cultural sobre medidas a aplicar para a salvagarda do patrimonio cultural afectado e a
proposta de excluir aquelas actuacions susceptibles de producir afeccidns aos bens
patrimoniais.

Paisaxe

O estudo ambiental estratéxico sinala que algunhas actuaciéns que poden ter efectos
negativos na paisaxe. Sen prexuizo do futuro sometemento dos proxectos ao preceptivo
procedemento de avaliacién ambiental conforme ao disposto na lexislacién vixente, o
Programa establece como medida preventiva priorizar as acciéons que tefian menor
afeccidn paisaxistica, o cal se considera axeitado.

Atmosfera e cambio climatico

O cambio climatico constitie un dos principais retos ambientais do programa e foi
considerado como de aplicacion transversal en todas as medidas programadas. Asi,
algunhas actuaciéns en materia de enerxia (0.2.1, OE.2.2), riscos (OE.2.4) e mobilidade
(OE.2.8, OE.3.2) estan orientadas especificamente & reduciéon da emisién dos gases de
efecto invernadoiro (GEI).

No estudo ambiental estratéxico (apartado 2.3.), atendendo ao indicado no documento
de alcance, recéllese que os espazos naturais son uns recursos que poden contribuir de
maneira importante a reducir os efectos do cambio climdtico e que neste sentido

7  Decreto 37/2014, polo que se declaran zonas especiais de conservacions os lugares de importancia comunitaria
e se aproba o Plan director da Rede Natura 2000 en Galicia.

existen necesidades de inversién en materia de protecciéon da biodiversidade e mellora
dos ecosistemas.

Enerxia

De acordo co sinalado no documento de alcance, o estudo ambiental estratéxico vincula
as actuacions recollidas nos obxectivos de eficiencia enerxética (OE.2.1), enerxias
renovables (OE.2.2) e desenvolvemento de infraestruturas de almacenamento
intelixente (OE.2.3) coa Estratexia Galega de Cambio Climatico e Enerxia 2050, o Plan
Nacional Integrado de Enerxia e Clima 2021-2030 e o Plan Moves estatal de mobilidade
eléctrica (actualmente Moves Ill).

Asemade, dentro do obxectivo especifico OE.22 tense en conta a Directiva 2018/2001, en
particular os criterios de sostenibilidade que se detallan nela.

Riscos

A proposta final de programa establece que as medidas propostas fronte as inundaciéns
atenderan ao establecido nos plans de xestidn de risco de inundacion das demarcacions
hidrograficas que afectan ao territorio galego e, na medida posible, coordinaranse cos
organismos de bacia para que as medidas se apliquen da forma mais eficaz e eficiente.
Deste xeiro da& resposta axeitada as previsions dos distintos instrumentos de
planificacién vixentes en relacidn coa xestion do risco de inundacion.

En todo caso, segundo o indicado na actuacién 2.4.01, o programa sO actuarda en
determinadas zonas da Demarcacion Hidrografica Galicia-costa seleccionadas na
avaliacion de riscos do seu plan de xestion.

Respecto das medidas contraincedios, o estudo ambiental estratéxico considera a
relacion do Plan de prevencion e defensa contra os incendios forestais de Galicia
(PLADIGA) cos obxectivos e actuacidns do programa.

Mobilidade

Segundo se indicaba no documento de alcance, as actuaciéns relacionadas como a
mobilidade urbana (OE.28) deberan estar coordinadas coas estratexias que en materia
de mobilidade alternativa estadn elaboradas para Galicia e algunhas comarcas®. No
medio rural as actuaciéns atenderdn as suas particularidades, como son unha elevada
dispersién e baixa densidade poboacional.

A través do obxectivo especifico OE3.2, o programa prevé financiar actuacions
relacionadas co desenvolvemento e reforzo dunha mobilidade sostible, resistente ao
cambio climatico, intelixente e intermodal a escala nacional, rexional e local, que inclue
a mellora da conexion das areas empresariais de caracter estratéxico® coa Rede
Transeuropea de Transporte (Rede TEN-T) e da mobilidade transfronteiriza.

8  https://infraestruturasemobilidade.xunta.gal/axi/plans-e-actuacions/estratexia-mobilidade-alternativa?
langld=es_ES

9  Prolongacién do acceso ao poligono de San Cibrao das Vifias e a Cidade do Transporte dende a A-52 (Rede TEN-
T); acceso ao poligono da Veigadafia (Mos) dende a autovia A-55 (Rede TEN-T); novo acceso a A-55 (Rede TEN-
T) dende o poligono da Granxa (Porrifio). Variante PO-510; continuacién ata a N-120 de acceso ao Porto Seco de

Monforte de Lemos; continuacion da AG-51, acceso a Plataforma Loxistica Industrial de Salvaterra-As Neves
desde A-52 (Rede TEN-T).

Ciclo hidrico

As actuacions propostas en materia de xestidn da seca terdn en conta os plans de seca
elaborados para cada demarcaciéon hidrografica, concretamente establécese no
programa que este tipo de actuacions derivaran das necesidades establecidas nestes
plans. Con respecto ao Plan Auga de Galicia, o estudo ambiental estratéxico establece a
relacién dos seus obxectivos co programa.

O programa, atendendo 4s observacions da Confederacién Hidrografica Mifio-Sil, recolle
a necesidade de dar cumprimento ao disposto no artigo 39 do Regulamento da
Planificacion Hidroléxica en todo proxecto financiado con fondos do programa que poida
implicar modificaciéons das caracteristicas fisicas da masa de auga superficial ou
alteracions do nivel das masas de auga subterranea, ou supofian o deterioro do estado
da masa de auga superficial ou subterranea.

Ciclo de materiais

O programa considerou na sUa elaboracién a normativa vixente en materia de residuos e
os instrumentos de planificacion aprobados (Estratexia Galega de Economia Circular
2020-2030, Plan de xestion de residuos urbanos de Galicia e Plan de xestion de residuos
industriais de Galicia), establecendo a correspondente relacién cos seus obxectivos
especificos e xustificando o cumprimento dos criterios recollidos no Plan de xestién de
residuos urbanos (cadro 12 do programa. Condiciéns favorables).

7. Cuestions documentais

Indicanse a continuacion alguns erros detectados na documentaciéon que cémpre
corrixir:

— Na proposta final de programa o obxectivo especifico do borrador OE2.8-
Mobilidade urbana (incluido no obxectivo politico OP2. Unha Europa mais verde)
figura como obxectivo especifico OE3.2 (dentro do OP3. Unha Europa mais
conectada). Esta modificacion debe contemplarse tamén no estudo ambiental
estratéxico (artigo 23 da Lei 21/2013 de avaliacién ambiental).

— No Anexo | do estudo ambiental estratéxico citase o PO FEDER 2014-2020 en
lugar do FEDER 2021-2027.

PROPOSTA

Atendendo ao exposto nos apartados anteriores, concliese que o “Programa Operativo
FEDER de Galicia 2021-2027" pode considerarse ambientalmente viable.

Santiago de Compostela, na data da sinatura dixital

Maria Carmen Paz Cornes Juan Manuel Camifio Soto
Xefa do Servizo de Avaliacién Ambiental Subdirector xeral de Avaliacion Ambiental
de Plans e Programas

DIRECCION XERAL DE CALIDADE AMBIENTAL, SOSTIBILIDADE E CAMBIO CLIMATICO paxina 8 de 9
CONSELLERIA DE MEDIO AMBIENTE, TERRITORIO E VIVENDA


https://sede.xunta.gal/cve?idcve=lJA8j1Eb7GL1

Asinado por: CAMINO SOTO, JUAN MANUEL

Cargo: Subdirector Xeral
Data e hora: 26/07/2022 20:11:04

z
w
=
4
<
[S]
-
m
a
<
74
<
=
(7}
w
z
i
Q
[&]
N
<
o
i
<]
(=%
o
o
]
£
[}
<

Cargo: Xefa do Servizo de Avaliacién Ambiental de

Plans
Data e hora: 26/07/2022 12:28:05

% Xacobeo 21-22

RESOLUCION

Tendo en conta a proposta anterior, resolvo considerar ambientalmente viable o
"Programa Operativo FEDER de Galicia 2021-2027" promovido pola Conselleria de
Facenda e Administracién Publica.

Esta resolucion farase publica no Diario Oficial de Galicia mais no portal web da
Conselleria de Medio Ambiente Territorio e Vivenda (https://cmatv.xunta.gal/) e
remitirase ao promotor.

Segundo o disposto no artigo 26 da Lei 21/2013, do 9 de decembro, de avaliacion
ambiental, incorporarase o contido da declaracién ambiental estratéxica no programa
antes da sUa adopcidon ou aprobacién definitiva e farase publico no diario oficial
correspondente a seguinte documentacion:

a) Resolucion pola que se aproba o programa e unha referencia ao enderezo
electrénico no que o 6rgano substantivo pora a disposicién do publico o seu
contido integro.

b) Un extracto que inclua os seguintes aspectos:

— De que maneira se integraron no programa os aspectos ambientais.

— Como se tomou en consideracidn no programa o estudo ambiental
estratéxico , os resultados da informacién publica e das consultas asi como,
cando proceda, as discrepancias que puidesen xurdir no proceso.

— As razdéns da escolla da alternativa seleccionada, en relacién coas
alternativas consideradas.

c) As medidas adoptadas para o seguimento dos efectos ambientais que resulten
da aplicacién do programa.

Conforme co disposto no artigo 35.1.d da Lei 9/2021, do 25 de febreiro, de simplificacion
administrativa e de apoio & reactivacion econdmica de Galicia, esta declaracion
ambiental estratéxica perderd a sUa vixencia e cesard na producién dos efectos se non
se aproba o programa no prazo maximo de catro anos desde a stua publicacidn no Diario
Oficial de Galicia, agas que se acorde unha prérroga por dous anos adicionais.

Contra a declaracién ambiental estratéxica non procederd recurso algin, sen prexuizo
dos que, no seu caso, procedan en via xudicial contra a disposicién de caracter xeral que
aprobe o programa, ou ben dos que procedan en via administrativa ou xudicial contra o
acto de aprobacién do plan (art. 25.4 da Lei 21/2013, do 9 de decembro, de avaliacion
ambiental).

Santiago de Compostela, na data da sinatura dixital

Maria Sagrario Pérez Castellanos
Directora xeral de Calidade Ambiental, Sostibilidade e Cambio Climatico

